ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

<------> ------------------  2012թ. N ---------- Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 11-Ի N 1787-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Համաձայն <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի և հիմք ընդունելով Հայաստանի Հանրապետության կառավարության 2012 թվականի  նոյեմբերի  1-ի N 1391 –Ն որոշման 2-րդ կետը`

Հայաստանի Հանրապետության կառավարությունը որոշում է.  

1. Ուժը կորցրած ճանաչել Հայաստանի Հանրապետության կառավարության 2003 թվականի դեկտեմբերի 11-ի <<Սևանա լճի ջրհավաք ավազանի տարածքային հատակագծման նախագիծը հաստատելու մասին>> N 1787-Ն որոշման 1-ին կետով հաստատված հավելվածի հետևյալ դրույթները.

1)  <<Գիրք I. Տեքստային մաս>>-ի`

ա.   <<Գլուխ 1>>-ի (Տարածքի քաղաքաշինական վերլուծություն և համալիր գնահատական) 2-րդ կետի 1-ին և 2-րդ ենթակետերը,

բ. <<Գլուխ 2>>-ի (Տարածքի հեռանկարային քաղաքաշինական կազմակերպման և կատարելագործման ուղղությունները) 13-րդ կետի 1-ին պարբերությունը և 16-րդ կետը. 

2) <<Գիրք II. Գծագրական մաս>>-ի Սևանա լճի ջրհավաք ավազանի մաս կազմող Կեչուտի և Սպանդարյանի ջրամբարների, Արփա և Որոտան գետերի ջրհավաք ավազանների տարածքային հատվածներին առնչվող գծագրական նյութերը:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 
ՀՀ քաղաքաշինության նախարար Սամվել Թադևոսյան
ՀԻՄՆԱՎՈՐՈՒՄ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 11_ի N 1787-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Անհրաժեշտությունը

ՀՀ կառավարության 2003 թվականի դեկտեմբերի 11-ի  N 1787-Ն որոշման 1-ին կետով հաստատված հավելվածով Սևանա լճի ջրհավաք ավազանի տարածքային հատակագծման նախագիծը (այսուհետև` Նախագիծ) քաղաքաշինական ծրագրային փաստաթուղթ է: Վերջինիս առարկան և տարածական ընդգրկման օբյեկտը`  Սևանա լճի ջրհավաք ավազանի տարածքն է: Ընդ որում, Սևանա լճի ջրհավաք ավազանի մասն են կազմում նաև Կեչուտի և Սպանդարյանի ջրամբարները, Արփա և Որոտան գետերի ջրհավաք ավազանները, որոնց տարածքային հատվածներն արտացոլված են ինչպես Նախագծի գրաֆիկական, այնպես էլ  տեքստային նյութերում:
ՀՀ կառավարության որոշման նախագծի մշակման անհրաժեշտությունը պայմանավորված է ՀՀ ավազանային կառավարման տարածքները և դրանց կառավարման պլանները սահմանող` ՀՀ կառավարության 2012 թվականի  նոյեմբերի 1-ի N 1391–Ն որոշմամբ կատարված փոփոխություններին Նախագիծը համապատասխանեցնելու, ինչպես նաև Նախագծի որոշ դրույթների տարաբնույթ մեկնաբանությունները բացառելու անհրաժեշտությամբ:
2. Ընթացիկ իրավիճակը և խնդիրները
Քաղաքաշինական գործունեության հատուկ կարգավորման օբյեկտ հանդիսացող Սևանա լճի անմիջական ազդեցության գոտու տարածքը ենթակա է ճշգրտման` համաձայն ՀՀ կառավարության 2012 թվականի  նոյեմբերի 1-ի N 1391–Ն որոշման 1-ին կետի դրույթների: Նույն որոշման 2-րդ կետի հանձնարարականով <<ՀՀ կառավարության 2003 թվականի դեկտեմբերի 11-ի  N 1787-Ն որոշման մեջ փոփոխություններ կատարելու մասին>> ՀՀ կառավարության որոշման նախագիծը սահմանված ժամկետում կներկայացվի ՀՀ կառավարության քննարկմանը: Մինչև լրամշակված նախագծի հաստատումը նպատակահարմար է համարվում ուժը կորցրած ճանաչել Նախագծի հնարավոր տարընթերցումներ առաջացնող դրույթները: 

3. Տվյալ բնագավառում իրականացվող քաղաքականությունը
Քաղաքաշինական գործունեության հատուկ կարգավորման բնագավառում քաղաքականությունը նպատակաուղղված է կառուցապատման գործառույթների իրականացման ընթացքում` պատմականորեն ձևավորված կենսամիջավայրի, պատմամշակութային ժառանգության պահպանման, բնապահպանական և տարածքների կայուն զարգացմանն առնչվող այլ հիմնահարցերի փոխկապակցված լուծումների ապահովմանը:

4. Կարգավորման նպատակը և բնույթը
Սևանա լճի ջրհավաք ավազանի տարածքային հատակագծման նախագծի համապատասխանեցումը ՀՀ կառավարության 2012 թվականի  նոյեմբերի 1-ի N 1391–Ն որոշման պահանջներին, առաջնահերթության կարգով բացառելով Նախագծի հնարավոր տարընթերցումներ առաջացնող դրույթները: 

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ քաղաքաշինության նախարարության կողմից:

6. Ակնկալվող արդյունքը
Իրավական ակտի կիրառման արդյունքում կհստակեցվեն հատուկ կարգավորման օբյեկտ հանդիսացող Սևանա լճի ջրհավաք ավազանի տարածքում իրականացվող քաղաքաշինական գործառույթները:
ՀՀ քաղաքաշինության նախարար Սամվել Թադևոսյան
ՏԵՂԵԿԱՆՔ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 11_ի N 1787-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

 ԸՆԴՈւՆՄԱՆ ԴԵՊՔՈՒՄ ՊԵՏԱԿԱՆ ԲՅՈւՋԵՈւՄ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
<<Հայաստանի Հանրապետության կառավարության 2003 թվականի դեկտեմբերի 11-ի N 1787-Ն որոշման մեջ փոփոխություն կատարելու մասին>> ՀՀ կառավարության որոշման ընդունմամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն առաջանում:

ՏԵՂԵԿԱՆՔ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 11_ի N 1787-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

 ԸՆԴՈւՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը 
Նախագծի ընդունումն այլ իրավական ակտերում փոփոխությունների և/կամ լրացումների անհրաժեշտություն չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը
Նախագիծը համապատասխանում է միջազգային պայմանագրերով ստանձնած պարտավորություններին:
ՀՀ քաղաքաշինության նախարար Սամվել Թադևոսյան












